
23 aprel 2025-ci il, çərşənbəXalq qəzeti 7A K T U A L

Müasir politologiyada sistem ya-
naşması geniş yayılmışdır. Politoloq-
lar regional və qlobal səviyyədə möv-
cud olan ən müxtəlif siyasi xarakterli 
məsələlərin tədqiqinə bir çox kompo-
nentlərin qarşılıqlı əlaqəsində yanaş-
mağa üstünlük verirlər. Bu, əksər 
hallarda problemin müxtəlif fənlərin 
kəsişməsində araşdırılması anlamına 
gəlir.

Kamal Adıgözəlovun 2025-ci ildə çap-
dan çıxmış �Yeni tarixi mərhələdə Azər-
baycanın xarici siyasətinin prioritetləri: 
politoloMi təhlil� �Bakı, Mütərcim, 264 s.� 
adlı monoqrafiyası aktual siyasi-nəzəri 
problemin sistemli araşdırma nümunəsidir. 
Müəllif yeni tarixi mərhələ üçün Prezident 
İlham Əliyevin müəyyən etdiyi 14 prioritet 
istiqaməti vahid məntiqi çərçivədə və tə-
dqiqat metodologiyası kontekstində təhlil 
edə bilmişdir. Etiraf edək ki, kitab ciddi 
tədqiqat işidir. Orada toxunulan məsələlər 
həm sistemli, həm də Azərbaycanın dövlət 
maraqlarına tam uyğun şəkildə araşdırıl-
mışdır. Bu fikrin işığında mühüm hesab 
etdiyimiz bir sıra politoloMi məqamlar üzə-
rində dayanaq.

Prioritetlərin  
sistemləşdirilməsi

Əsərdə prioritet istiqamətlərin 5 his-
sədə qruplaşdırılması kitabın həm struk-
tur özəlliyinə, həm də bütöv mənzərənin 
siyasi-nəzəri təhlilində qarşıya qoyulan 
məqsədə uyğundur. Bu məqamı prioritet-
lərin məzmunundan görmək mümkündür. 
Yeni tarixi mərhələdə Azərbaycanın xari-
ci siyasətinin prioritetləri aşağıdakı kimi 
müəyyən edilmişdir: �Milli maraqlara və 
beynəlxalq hüquqa söykənən müstəqil və 
prinsipial xarici siyasətin davam etdiril-
məsi� Azərbaycan tərəfindən irəli sürül-
müş 5 əsas prinsip əsasında Ermənistanla 
sülh müqaviləsinin imzalanması� Cənubi 
Qafqazda davamlı sülhün bərqərar olması 
və onun dayanıqlı inkişaf bölgəsinə çev-
rilməsi ilə bağlı səylərin davam etdiril-
məsi� Azərbaycanın beynəlxalq mövqelə-
rinin daha da möhkəmləndirilməsində, 
beynəlxalq təhlükəsizlik arxitekturasının 
formalaşdırılmasında və qlobal prob-
lemlərin həllində rolunun artırılması� 
Azərbaycanın geosiyasi təhlükələrdən və 
hibrid təhdidlərdən qorunması� Azərbay-
canın qeyri-münaqişə gündəliyinin for-
malaşdırılması� qonşu ölkələrlə ikitərəÀi 
münasibətlərin möhkəmləndirilməsi� türk 
dövlətləri ilə əlaqələrin və Türk Dövlət-
ləri Təşkilatının daha da gücləndirilməsi� 
strateMi tərəfdaşların və müttəfiqlərin sa-
yının artırılması� Azərbaycanın iqtisadi və 
enerMi diplomatiyasının inkişaf etdirilmə-
si� alternativ və bərpaolunan enerMi növ-
lərinin artırılması hesabına �Yaşıl enerMi� 
gündəliyinin irəli aparılması və iqlim də-

yişikliyinə qarşı qlobal mübarizəyə töhfə-
nin davam etdirilməsi� Azərbaycanın nəq-
liyyat və logistika mərkəzi rolunun daha 
da gücləndirilməsi� beynəlxalq təşkilat-
larda fəal iştirakın təmin edilməsi� multi-
kulturalizm və tolerantlıq kimi dəyərlərə 
sadiq qalaraq, dünyada hökm sürən isla-
mofobiya və neokolonializm meyillərinə 
qarşı mübarizə aparılması�.

Göründüyü kimi, bu istiqamətlərdə 
milli, regional və qlobal miqyasda xarici 
siyasətin başlıca parametrləri ifadə edil-
mişdir. Bundan başqa, politoloMi baxımdan 
əhəmiyyətli olan bir məqamı da vurğula-
maq istərdik. Biz prioritetlərin konkret sə-
viyyələrə �milli, regional və qlobal� aid ol-
ması ilə yanaşı, funksional olaraq da siyasi 
xüsusiyyətlərə malik olduğunu nəzərdə tu-
turuq. Belə ki, prioritetlərin kompleks hal-
da reallaşması 4 siyasi fəaliyyət prinsipini 
ehtiva edir. Bunlar multivektoralizm, mul-
tilateralizm, multiregionalizm və multikul-
turalizmdir. Bu siyasi fəaliyyət prinsipləri 
müasir mərhələdə perspektivli yanaşmala-
ra əsaslanır. Hesab edilir ki, onlar müasir 
dünyanın geosiyasi, siyasi və diplomatik 
özəlliklərinə tam uyğundur.

Geosiyasi aspekt
Müasir geosiyasət bir-biri ilə sıx əlaqə-

də olan və müxtəlif səviyyələri təmsil edən 
parametrlərin sistemi kimi təsəvvür edilir. 
Bu zaman yaranmış geosiyasi mənzərənin 
riskli, çoxaspektli, qeyri-müəyyən və proq-
nozlaşdırılması çətin olduğu tezisi irəli sü-
rülür. Daha dəqiq desək, hər bir müstəqil 
dövlət elə xarici siyasət parametrləri 

müəyyən etməlidir ki, bu cür mürək-
kəb və çoxşaxəli geosiyasi dinamikaya 
adekvat reaksiya vermək imkanı olsun. 
 Multivektoralizm bu anlamda siyasi is-
tiqamətlərin potensial olaraq mövcudlu-
ğunu təmin edir. Multiregionalizm xarici 
siyasəti regional miqyasdan regionlararası 
miqyasa proyeksiya etməyə imkan verir, 
eyni zamanda, dövlətin milli maraqlarını 
təmin etmək üçün siyasi zəmin yaradır. 
Multilateralizm qlobal miqyasda çoxas-
pektli əlaqələr qurmaq üçün siyasi baza 
hazırlamağa yardım edir. Xarici siyasətin 
bu prioriteti dövlətə, bütövlükdə, münasi-
bətləri müxtəlif aspektlərdə və bir-biri ilə 
sıx əlaqədə qurmaq şansı meydana gətirir. 
Nəhayət, multikulturalizm dövlətin daxili 
birlik nümunəsini beynəlxalq müstəviyə 
uğurlu proyeksiya etmək üçün faydalıdır. 
Əsərdə bu müddəaların işığında Azərbay-
canın xarici siyasətinin prioritetlərinin ge-
osiyasi kontekstdə təhlili maraq doğurur. 
Əlbəttə, bu istiqamətdə daha geniş təhlil 
aparmaq mümkündür. Lakin bütün hallar-
da xarici siyasətin prioritet istiqamətlərinin 
vurğulanan kontekstdə tədqiqi politoloMi 
baxımdan çox əhəmiyyətlidir.

Siyasi aspekt
Politoloqlar dünya səviyyəsində si-

yasətin çox mürəkkəbləşdiyini və bunun 
fonunda riskli, qeyri-müəyyən faktorlu və 
çoxssenarili proqnozlaşdırmanı əhəmiy-
yətli dərəcədə nəzərə almalı olan fəaliy-
yət kimi qiymətləndirirlər. Geosiyasətdə  
olduğu kimi, siyasət kursunda da bu xü-
susiyyət əvvəllər müşahidə edilməyən 

səmərəli üsullar, yanaşmalar və təhlil 
metodları tələb edir. Əsərdə aparılan si-
yasi təhlil vurğulanan tələblərə cavab 
verir. doxistiqamətliliklə, çoxregionlu-
luq, çoxaspektlilik və çoxmədəniyyət-
lilik siyasi məntiq çərçivəsində vahid 
məqsədə xidmət edir. Məsələn, əsərdə 
göstərilir ki, multivektoral xarici siyasət 
istiqaməti multiregionalizmin siyasi dər-
ki üçün çox faydalıdır. dünki siyasətin 
çoxistiqamətliliyi özlüyündə regionlarar- 
ası münasibətlərin mahiyyəti və təbiətinə 
uyğun mənzərə yaradır. Bu baxımdan 
çoxistiqamətlilik kitabda multiregiona-
lizm istiqamətində uğur qazanmağın təməl 
prinsiplərindən biri kimi nəzərdən keçirilir. 
Eyni məntiqlə multilaterallığın və multi-
kulturalizmin də siyasi-nəzəri funksiyala-
rını vurğulaya bilərik.

Diplomatik aspekt
Əsərdə məsələnin bu tərəfinin də təhlili 

yer almışdır. dünki prioritet istiqamətlərin 
həm ayrılıqda, həm də qarşılıqlı əlaqədə re-
allaşması üçün adekvat diplomatiya növü 
tətbiq edilməlidir. Doğrudur, kitabda bu 
barədə geniş bəhs edilmir. Lakin tədqiqatın 
məntiqindən özlüyündə aydın olan bir sıra 
diplomatik xüsusiyyətlər görünür.

Məlumdur ki, bu gün diplomatiyanın 
müxtəlif növləri bir-birindən fərqləndirilir. 
Onların sırasında �şəbəkə diplomatiyası� 
deyilən bir üsuldan da bəhs edilir. Şəbəkə 
diplomatiyası hamılıqla qəbul edilməsə 
də, bu kitabın təhlili kontekstində bir ma-
raqlı özəlliyə nəzər salmağa imkan verir. 
Məsələ onunla bağlıdır ki, Azərbaycanın 

yeni tarixi mərhələdə xarici siyasətinin pri-
oritetləri sanki bir yerdə müəyyən məntiqi 
bağlılığı olan �şəbəkə� yaradır. Onun real-
laşması üçün də diplomatiya �şəbəkə� ma-
hiyyətli olmalıdır, yəni, diplomatiya həm 
dövlətlər, həm də təşkilatlar səviyyəsində 
qarşılıqlı əlaqədə aparılmalıdır. Bu isə, 
faktiki olaraq, �şəbəkə diplomatiyası�nın 
tətbiqini aktuallaşdırır. Əsərdə Azərbayca-
nın xarici siyasətinin həm dövlətlərarası, 
həm də müxtəlif beynəlxalq və regional 
təşkilatlar istiqamətlərində əhəmiyyəti 
üzərində dayanılır.

Neokolonializm və ksenofobiya 
ilə mübarizə

Kitabda bu istiqamətin ayrıca nəzərə 
alınması olduqca əhəmiyyətlidir. dün-
ki xarici siyasətdə indi neokolonializm 
və ksenofobiya ilə mübarizə regionla-
rarası miqyasdan qlobal miqyasa çıxış 
əldə etmək üçün əsas mövzulardan biri 
kimi nəzərdə tutulmuşdur. Azərbaycan  
Prezidenti realpolitik çərçivəsində prakti-
ki fəaliyyəti ilə də bu istiqamətdə mühüm 
uğurlar əldə etmişdir. Əlbəttə, onların siya-
si-nəzəri cəhətdən ümumiləşdirilməsi ak-
tual məsələlərdən biridir. Əsərdə göstərilir 
ki, neokolonializm və ksenofobiya ilə mü-
barizə Prezident İlham Əliyevin konsep-
tual yanaşması əsasında həyata keçirilir. 
İndi dünyanın hər regionunda Azərbaycan 
liderinin bu cəsarətli siyasətinin səmərəli-
liyini görürlər. Bu kontekstdə Azərbaycan 
siyasətində tolerantlığın oynadığı rol da 
kitabda tədqiq edilmiş və maraqlı fikirlər 
irəli sürülmüşdür.

Nəhayət, multikulturalizm və tolerant-
lıq kontekstlərində xarici siyasətin priori-
tetlərinin həyata keçirilməsində �yumşaq 
güc�ün tətbiqinin araşdırılması maraq 
doğurur. dünki �yumşaq güc� anlayışının 
Azərbaycanın xarici siyasətində aldığı 
məzmun və nəzərdə tutulan məqsədləri 
təhlil etmək vacibdir. Bu baxımdan müəllif 
yığcam şəkildə Cozef Nayın siyasi leksi-
kona daxil etdiyi �yumşaq güc� anlayışının 
müxtəlif dövlətlər tərəfindən tətbiq edil-
məsinin politoloMi xüsusiyyətlərini aydın-
laşdırmağa çalışmışdır.

***
Kitabla bağlı üzərində dayandığımız 

məsələlər, təbii ki, onun məzmununun 
bütün çalarlarını ehtiva etmir. Lakin onlar 
müəllifin problemin təhlilinə yanaşması 
və bu zaman yararlandığı üsullar haqqın-
da kompleks təsəvvürlər əldə etməyə im-
kan verir. Belə görünür ki, xarici siyasətin 
hələ çox araşdırılacaq prioritetləri ilə bağlı 
Kamal Adıgözəlov maraqlı nəzəri təhlil 
ortaya qoymuşdur. hmid edirik ki, həm 
müəllif, həm də digər tədqiqatçılar bu ak-
tual mövzunun araşdırılmasına davam edə-
cəklər. 

Hikmət BABAOöL8 ,  
Milli Məclisin deputatı, 

siyasi elmlər doktoru, professor

Xarici siyasətin prioritetləri

Bu əlamətdar gün münasibətilə yazı hazırlamaq istərkən iki mühüm faktı 
xatırladım. Birincisi, 2000-ci ilin aprelində (yeri gəlmişkən, iki həftə əvvəl hə-
min tarixi yubileyin 25 yaşı tamam oldu) Bakıda “Kitabi-Dədə Qorqud” das-
tanının 1300 illik yubileyi keçirilirdi. Müstəqilliyini bərpa etməsinin hələ 10 
ili tamam olmayan dövlət üçün həmin beynəlxalq tədbir olduqca möhtəşəm 
idi.  O zaman yubileyin iştirakçısı olan görkəmli alim Cavad Heyətdən soruş-
muşdum ki, biz Dədə Qorqudun 1300 illiyini qeyd edirik, Türkmənistanda isə 
onun 1500 illiyi qeyd olunur. Hansı daha dəqiqdir" 

Alim çox maraqlı cavab vermişdi: “Biz 
Dədə Qorqud kitabının yubileyini qeyd 
edirik, türkmənlər isə dastanın siz deyən 
yaşını qeyd edirlər. Bunlar çox fərqli 
məsələlərdir. Ola bilsin ki, hansısa alimin 
tədqiqatları nəticəsində həmin dastanın 
1600, yaxud 1700  il əvvəl yarandığı da 
söylənilsin. Kitabın tarixi isə dəqiqdir və 
dünya alimlərindən heç kəs bizim Dədə 
Qorqud kitabımızın 1300 yaşının olduğu-
nu danmır”. 

Bəli, bu bizim kitab tariximizin qədim-
liyini göstərən faktdır. Doğrudur, həmin 
tarixdən əsrlərlə əvvəl yaranmış memarlıq 
nümunələrimizin üstündə müəllif hüquqla-
rının qorunması məqsədiylə daş kitabələr 
yazılırdı. Yəni sifarişçi və memarın adı 
göstərilirdi. Ancaq həqiqi kitabımızın ilk 
nümunəsi məhz Dədə Qorqudun kitabı idi.

İkincisi, görkəmli akademik Rafael 
Hüseynov Birinci vitse-prezident Mehri-
ban xanım Əliyeva haqqında hazırladığı 
məqaləni “O, kitablı evdə �yəni çoxlu kita-
bın olduğu evdə – İ.M.� dünyaya gəlmişdi” 
cümləsi ilə başlayırdı. Bu fakt isə kitabın 
insan həyatındakı rolunu söyləmək baxı-
mından olduqca dəyərlidir. 

Qərəz, 23 Aprel hmumdünya Kitab 
və MüəlliÀik Hüququ Günüdür. Məlum 
mənbələrdə qeyd edilir ki, bu barədə qə-
rar 1995-ci ildə Parisdə UNESCO-nun Baş 
Konfransında qəbul edilib. 1996-cı ildən 
etibarən isə kitaba və müəlliÀərə hörmət 
əlaməti olaraq bu gün bütün dünyada qeyd 
olunur. Əlavə edilir  ki, hər il aprelin 23-də 
 keçirilən müvafiq tədbirlərdə kitabların 
geniş əhatə dairəsi – keçmiş və gələcək, 
nəsillər və mədəniyyətlər arasında körpü 
olduğu bir daha ictimaiyyətin diqqətinə  
çatdırılır. Kitabşünas mütəxəssislərin �yeri 
gəlmişkən, Azərbaycanda bu ixtisas son 
20 ildə formalaşmışdır� fikrincə, kitablar 
insanlara fikir mübadiləsi aparmağa, mə-
lumat almağa və müxtəlif xalqların mədə-
niyyətlərinin zənginliyini ötürməyə kömək 
edir, onları ayıran məkan və zamandan asılı 

olmayaraq insanlar arasında geniş dialoq 
üçün imkanlar açır. Eləcə də kitabların şəx-
si inkişafı təşviq etmək və stimullaşdırmaq 
üçün danılmaz potensialı var. Onu da yada 
salaq ki, ölkəmizdə hmumdünya Kitab 

və MüəlliÀik Hüququ Günü 1997-ci ildən 
qeyd edilir.

O ki qaldı, həmin əlamətdar günün 
adındakı 2-ci istiqamətə – yəni Müəllif-
lik Hüququ məsələsinə, xatırlatmalıyıq 
ki, bu hüquqlar ölkəmizdə daim qorunsa 

da,   Prezident İlham Əliyevin 30 avqust 
2005-ci il tarixli fərmanı ilə təsdiq edil-
miş “Azərbaycan Respublikasının Müəllif 
Hüquqları Agentliyi haqqında Əsasnamə“-
nin icrasına başlanılmasından sonra pro-
ses birbaşa dövlət qurumlarının nəzarəti 
altndadır. Həmin sənədə  əsasən, Müəllif 
Hüquqları Agentliyi “müəlliÀik hüququ, 
əlaqəli hüquqlar, Azərbaycan folkloru nü-
munələrinə �ənənəvi mədəni nümunələ-
rinə�, inteqral sxem topologiyalarına və 
məlumat toplularına əqli mülkiyyət hüquq-
ları �bundan sonra – əqli mülkiyyət hüquq-
ları� sahəsində dövlət siyasətini həyata 
keçirən, normativ hüquqi tənzimlənməni, 
əqli mülkiyyət sahəsinin inkişafını təmin 
edən, bu sahədə fəaliyyəti əlaqələndirən” 
“mərkəzi icra hakimiyyəti orqanı”dır. 

Onu da xatırladaq ki, Prezident İlham 

Əliyevin “İstehlak bazarına nəzarət, stan-
dartlaşdırma, metrologiya və əqli mülkiy-
yət hüquqları obyektlərinin mühafizəsi 
sahəsində idarəetmənin təkmilləşdirilməsi 
ilə bağlı tədbirlər haqqında” 2018-ci il 20 
aprel tarixli sərəncamına əsasən, Azərbay-
can Respublikasının Müəllif Hüquqları 
Agentliyinin və Patent və Əmtəə Nişanları 
Mərkəzinin birləşmə formasında yenidən 
təşkili yolu ilə Azərbaycan Respublikası-
nın Əqli Mülkiyyət Agentliyi yaradılıb. 

Bildirilir ki, müəlliÀik hüququ – elm, 
ədəbiyyat və incəsənət əsəri müəlliÀərinin 
hüquqlarını ifadə edən hüquqi termindir. 
Obyektiv mənada müəlliÀik hüququ əsər-
lərin yaradılması və istifadəsi üzrə müna-
sibətləri tənzimləyən hüquqi normaların 
məcmusudur və qorunma aləti kimi çıxış 
edir, subyektiv mənada isə öz-özlüyündə 
əsərlərin yaradıcılarına məxsus olan şəxsi 
�qeyri-əmlak� və əmlak �iqtisadı� hüquq-
larıdır və bu hüquqlar müstəsna xarakter 
daşıyır.

Yeri gəlmişkən, müəlliÀik hüququ 
barədə danışan mütəxəssislər əqli mül-
kiyyət hüquqlarını da xüsusilə qabardır-
lar. Əqli fəaliyyət hüququ isə professio-

nal təcrübədə müəlliÀik hüququ, əlaqəli 
hüquqlara, ənənəvi mədəniyyət nümunələ-
ri – folklor, inteqral sxem topologiyaları, 
məlumat toplularına olan hüquqlara, həm-

çinin özündə ilk növbədə patentləri, əmtəə 
nişanları və coğrafi göstəriciləri birləşdirən 
sənaye mülkiyyətinə olan hüquqlara bölü-
nür. Bildirilir ki, Azərbaycan Respublikası 
Konstitusiyasının 30-cu maddəsinə əsasən, 
“Hər kəsin əqli mülkiyyət hüququ vardır. 
MüəlliÀik hüququ, ixtiraçılıq hüququ və 
əqli mülkiyyət hüququnun başqa növləri 
qanunla qorunur”.

İki il qabaq – ulu öndər Heydər Əliye-
vin 100 illiyi münasibətilə Əqli Mülkiyyət 
Agentliyində keçirilən “hmummilli lider 
Heydər Əliyev Azərbaycan əqli mülkiy-
yət sisteminin yaradıcısıdır” mövzusunda 
elmi-praktik konfransda qeyd edilmişdi 
ki, Heydər Əliyev müəlliÀərə və yaradıcı 
şəxslərə onların şəxsi hüquqları ilə yanaşı, 
əmlak �iqtisadi� hüquqlarını da qaytararaq, 
yaradıcılığın həvəsləndirilməsinə, mədəni 
irsin zənginləşdirilməsinə əsas yaratmış, 
müəllifin iradəsinin muxtariyyətini bər-
pa etdirərək və əsərdən istifadəyə müəl-
lif icazəsini ön plana çəkdirərək, gələcək 
müəlliÀik hüququna əsaslanan “mədəni” 
sənayenin təməl daşını qoymuşdur.

Məhz Heydər Əliyevin ölkəmizə rəh-
bərliyinin 2-ci dövründə  Azərbaycan 

hmumdünya Əqli Mülkiyyət Təşkilatının 
�hƏMT� Bern Konvensiyası, Cenevrə 
Konvensiyası, Roma Konvensiyası, İn-
ternet müəllif-hüquq müqavilələrində və 
digər mötəbər beynəlxalq təsisatlarda və 
qurumlarda fəal iştirak etmiş, hƏMT-nin 
diplomatik konfranslarında rəhbər orqan-
lara seçilmişdir. 

Onu da xatırladaq ki, Prezident İlham 
Əliyevin həyata keçirdiyi institusional is-
lahatlar çərçivəsində uzun illər bir-birin-
dən ayrılıqda fəaliyyət göstərən sənaye 
mülkiyyətinin və müəlliÀik hüququnun bir 
örtük altında birləşdirilərək, Əqli Mülkiy-
yət Agentliyinin yaradılması dövlətimizin 
başçısının bu sahəyə olan diqqət və qayğı-
sının növbəti təzahürüdür. Məhz buna görə 
əqli mülkiyyət sisteminin qarşısında duran 
vəzifələr ölkənin innovasiya siyasəti ilə 
müəyyən edilir və ölkədə həyata keçirilən 
iqtisadi islahatlara xidmət edir.

dox təəssüf ki, beynəlxalq aləmdəki 
bəzi qarafikirli siyasətçilərin himayədar-
lıq etdiyi Ermənistan dövləti son 35 ildə 
azərbaycanlıların bütün təməl hüquqları 
kimi, müəlliÀik hüquqlarını da vəhşicəsinə 
pozmuşdur. Yüzlərlə Azərbaycan–türk və 
alban abidələrinin üstündəki daş kitabələri 
sökərək yerinə erməni xaçkarlarının yapış-
dırılmasını məhz hay kimi barbar və saxta-
karlar bacara bilərdi. Təəssüf ki, müəlliÀik 
hüqoquna böyük önəm verən UNESCO 
Ermənistan rəhbərliyinin həmin vəhşiliyini 
illər boyu görmək istəmədi və “görmədi”. 

Bədnam qonşularımızın və onların im-
perialist himayədarlarının murdar əməllə-
rinə baxmayaraq, ölkəmiz son illərdə  Cə-
nubi Qafqazda əqli mülkiyyət sahəsində 
ən qabaqcıl dövlət kimi təqdim olunur. Elə 
dünya əqli mülkiyyət ictimaiyyəti də Azər-
baycanın bu sahədəki uğurlarını tanıyır, 
qəbul edir və alqışlayır. 

İttifaT Mİ5ZƏBƏYLİ 

Siyasi təhlil

“Kitabi - Dədə Qorqud”  
dastanından başlanan ənənə  

Kitab nəşri hər ölkənin, hər xalqın mədəniyyətində, ümumiyyətlə, mənəvi, 
ictimai həyatında çox görkəmli yer tutur. Hər birimiz, ilk növbədə, ancaq kitab 
vasitəsilə təhsil almış, elmlərə yiyələnmiş, həyatda yaşamağa, fəaliyyət göstər-
məyə hazırlaşmışıq. Ona görə də hər birimiz kitablara borcluyuq. Həm kitabları 
yazıb-yaratmaq, həm də onları nəşr etmək əsas vəzifələrimizdən biridir. Bunun 
üçün mümkün olan bütün tədbirləri görməliyik. Mən respublikanın prezidenti 
kimi bunu əsas vəzifələrimdən biri sayıram.

Ulu öndər Heydər Əliyevin M.F.Axundov adına Azərbaycan  
Dövlət Kitabxanasında “Vətənə, dövlətə, xalqa sədaqət andı” adlı miniatür 

kitabın təqdimat–sərgisində çıxışından.
Bakı, 3 iyun 1995-ci il.

